
BOSNA I HERCEGOVINA  

FEDERACIJA BOSNE I HERCEGOVINE 

KANTON 10  

OPĆINSKI SUD U LIVNU                                                                                                       

Broj: 68 0 St 087099 26 St 

Livno, 14.10.2026. godine  

 

 

Općinski sud u Livnu, stečajni sudija Ferida Ključo, odlučujući o prijedlogu za 

otvaranje stečajnog postupka nad imovinom pravnog lica JP RU Tušnica d.o.o. Livno, 

Silvija Strahimira Kranjčevića br. 3,  zastupan po v.d. direktoru Frani Brešiću, izvan 

ročišta, dana 14.10.2026. godine, donio je  

 

 

RJEŠENJE 

1. Otvara se stečajni postupak nad imovinom stečajnog dužnika  JP RU Tušnica 

d.o.o. Livno, Silvija Strahimira Kranjčevića br. 3.   

2. Za stečajnog upravitelja se imenuje Filip Lončar iz Širokog Brijega, Fra Grge 

Martića 13. 

3. Kao vrijeme otvaranja stečajnog postupka utvrđuje se 14.10.2026. godine u 14:00 

sati. 

4. Nalaže se stečajnom dužniku i trećim osobama da stečajnom upravitelju predaju 

u posjed imovinu i dokumentaciju stečajnog dužnika koja je u njihovom posjedu. 

5. Pozivaju se povjeritelji da u roku od 30 (trideset) dana od dana objavljivanja 

Rješenja o otvaranju stečajnog postupka u “Službenim novinama Federacije 

BiH” prijave svoja potraživanja stečajnom sudu u skladu sa članom 174. Zakona 

o stečaju Federacije BiH („Službene novine Federacije BiH“, broj 53/21 i 19/25) 

i da stečajnog upravitelja obavijeste o tome koja prava osiguranja potražuju na 

predmetima imovine stečajnog i na kojim predmetima se potražuje pravo 

osiguranja, vrsta i razlog nastanka prava osiguranja kao i osigurano potraživanje. 

6. Pozivaju se lica koja imaju obaveze prema stečajnom dužniku da ih bez 

odgađanja izvršavaju prema stečajnom dužniku. 

7. Skupština povjeritelja (ispitno ročište) na kojoj će biti ispitane prijave 

potraživanja zakazuje se za dan 14.12.2026. godine (ponedjeljak) u 12,00 sati, u 

zgradi Općinskog suda u Livnu, ul. Trg Branitelja broj 2, ured broj 110. 

8. Ročište na kojem će se  na osnovu izvještaja stečajnog upravitelja odlučivati o 

daljem toku postupka (izvještajno ročište) zakazuje se za isti dan, odmah nakon 

završetka ispitnog ročišta. 

9. Nalaže se Registru  poslovnih subjekata, Općinskog suda u Livnu da uz firmu ili 

naziv stečajnog dužnika upiše oznaku „u stečaju“, a u rubrici „osobe ovlaštene za 

zastupanje subjekta upisa“ umjesto imena i prezimena direktora upiše ime i 

prezime stečajnog upravitelja. 

10. Rješenje o otvaranju stečajnog postupka objavit će se na oglasnoj ploči ovog 

suda, web stranici suda-elektronskoj ploči suda, na Internet stranici FIA-e, a u  

“Službenim novinama Federacije BiH” će se objaviti samo izreka rješenja. 

Obrazloženje  

 

Dana 23.04.2026. godine, stečajni dužnik je kod ovog suda podnio prijedlog za otvaranje 

stečajnog postupka nad pravnim licem JP RU Tušnica d.o.o. Livno, Silvija Strahimira 

Kranjčevića 3, Livno. U prijedlogu se kao razlog  za pokretanje stečajnog postupka 

navodi platežna nesposobnost, te da su računi javnog preduzeća blokirani u kontinuitetu 

od 05.07.2013. godine i od 01.10.2014. godine. 

Radi utvrđenja da li postoji stečajni razlog i da li postoje uvjeti za otvaranje stečajnog 

postupka, sud je odlučio pokrenuti prethodni postupak i u tom pravcu imenovao je 

privremenog stečajnog upravitelja Filipa Lončara iz Širokog Brijega, Fra Grge Matića 

13, sa stalne liste stečajnih upravitelja. 

Ročište radi utvrđivanja uvjeta radi otvaranja stečajnog postupka održano je dana 

22.09.2026 godine na koje su pristupili v.d. direktora stečajnog dužnika i privremeni 

stečajni upravitelj, te povjeritelj stečajnog dužnika predstavnik Kantonalnog poreznog 

ureda Livno. Na ročištu v.d. direktora stečajnog dužnika je ostao kod prijedloga za 

otvaranje stečajnog postupka. Privremeni stečajni upravitelj je ostao kod svog izvještaja, 

iz kojeg proizilazi, između ostalog, da stečajni dužnik ne obavlja poslovnu djelatnost više 

godina, da su računi stečajnog dužnika blokirani u kontinuitetu od 2013. godine, da 

postoji stečajni razlog  platežna nesposobnost dužnika, tj. da dužnik ne izmiruje svoje 

obveze duže od 60 dana i da postoje uvjeti za otvaranje stečajnog postupka. Privremeni 

stečajni upravitelj navodi da stečajni dužnik raspolaže imovinom koja bi mogla pokriti 

nužne troškove otvaranja stečajnog postupka. Konstatira da je u toku prethodnog 

postupka povjeritelj stečajnog dužnika Kantonalni porezni ured Livno dostavio prijavu 

potraživanja na iznos od 2.514.209,56 KM, te da je dopunom prijave od 15.09.2026. 

godine prijavljeno odvojeno namirenje  kao razlučni povjeritelj. Predlaže sudu da donese 

odluku o otvaranju stečajnog postupka. 

Predlagatelj je dana 09.10.2026. godine dostavio sudu dokaz o uplati predujma za 

otvaranje stečajnog postupka u iznosu od 5.000,00 KM.  

 

Na osnovu izjave v.d. direktora stečajnog dužnika, priloga dostavljenih uz prijedlog za 

otvaranje stečajnog postupka, kao  i izvještaja privremenog stečajnog upravnika, sud je 

ocijenio da je prijedlog dopušten, da postoji stečajni razlog, te da će uplaćeni predujam 

stečajnog dužnika, prema predviđanju, biti dovoljan da pokrije troškove postupka, pa je 

u skladu s odredbom članka 102. stavak 6. Zakona o stečaju Federacije BiH (“Službene 

novine Federacije BiH”, broj 53/21 i 19/25), odlučio  kao u izreci ovog rješenja.  

 

                      Stečajni sudija 

Ferida Ključo 

 

 

 

Pouka o pravnom lijeku: 

Protiv ovog rješenja žalbu može uložiti stečajni dužnik. Žalba se podnosi Kantonalnom 

sudu u Livnu u roku od osam (8) dana od dana dostavljanja rješenja, putem ovog suda.   

                                                                                    

 

 


